
Annotatsiya: Hozirgi global dunyoda ilm-fan tezlik bilan kurtak ochib rivojlanib bor-
moqda. Ta’lim sohasining yangidan yangi zamonaviy qurilmalar-u, tesha tegib ulgurmagan 
yangi o‘quv dasturlari, innovatsion g‘oyalar bilan boyitilishi va hokazolarni misol keltirishi-
miz mumkin. Xo‘sh, bunga sabab nima?

1. O‘sib ulg‘ayib kelayotgan yangi avlodga berilayotgan ta’lim sifatini yaxshilash.
2. Ta’lim sifatini yaxshilash uchun zamonaviy, yangi texnik qurilmalarga ehtiyoj oshishi.
3. Ilm-fan bilan uzviy yoki bilvosita bog‘liqligi uzoqqa bormaydigan sanoat sohalarida 

raqobat oshishi.

Xususan, birinchi bandga to‘xtaladigan bo‘lsak, o‘sib kelayotgan avlodning ilmiy 
salohiyatini boyitishda zamonaviy usullar yoki bo‘lmasa eski dasturlarni yanada ta-
komillashtirish (yoki soddalashtirish)ga nima turtki bo‘lmoqda? Bunga, asosan, ikki 
xil yo‘nalishda javob berish mumkin. Yangi avlodning shunchalik tezlik bilan aqliy 
salohiyati rivojlanib bormoqdaki, hozirgi o‘quv dasturlari, ilmiy ishlanmalar, o‘qitish 
metodlari ularga yetarli bo‘lmayapti. Shu sababli eski o‘quv ishlanmalariga o‘zgar-
tirish kiritib emas, balki zamonaviy, yangidan yangi ishlanmalar bilan almashtirish 
zarurligini ko‘rsatmoqda. 

Ba’zi fanlar yoki darsliklarning o‘zi shu darajada bitta qolipda qolib ketganki, 
o‘quvchi uni o‘qib juda tor (qisqa va lo‘nda) fikrlarga ega bo‘lishi yetarli emas. Bu 
jarayonlarning mahsuldorligini oshirish uchun ushbu mavzu borasida butun jahon 
bo‘yicha emas, hech bo‘lmasa dunyoning yetakchi mamlakatlaridan 4 yoki 5 tasini 
ta’lim sohasidagi yangiliklardan boxabar qilish mumkin. Yoki bo‘lmasa o‘sha mavzu 
bo‘yicha amaliy ko‘nikmalar, videoroliklar bilan boyitish o‘quv ishlarini, ta’lim soha-
sini faqat oldinga yetaklaydi.

Raqobat va rivojlanish bo‘lgan joyda, albatta, kamchiliklar topiladi. Shu asnoda 
esda saqlash kerakki, talabaning salohiyatini o‘ldirib qo‘yadigan darajada ta’lim so-
hasini soddalashtirib qo‘ymaslik kerak. Xususan, “Mental arifmetika” o‘quvchi tez-

lik bilan matematik hisob-kitoblarni amalga oshirishga yordam beradi. Lekin shuni 
inobatga olish kerakki matematik amallar (bo‘lish, ko‘paytirish, ayirish, qo‘shish)dan 
kam foydalanishga o‘rgatib qo‘yadi. Bu fikr, albatta, mental arifmetikadan foydalan-
maslik kerak degani emas, shunchaki o‘z o‘rnida foydalanishga o‘rgatish maqsadga 
muvofiqdir. 

